
GODKJENNING AV MØTEBOK FRÅ MØTE 22.08.2006

Saksnr :
Utval:
Møtedato.

0093/06
Planutval
14.09.2006

Rådmannen si tilråding:

Møteboka frå møte i planutvalet 22.08.2006 vert godkjent slik ho ligg føre.  
Saksdok :

Møtebok frå møte 22.08.2006  
Bakgrunn:

Møteboka frå møte i planutvalet 22.08.2006 er lagt ut på Austevoll kommune si heimeside, www.austevoll.kommune.no
  
SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
05/01313



GNR.56 BNR.69 M FL. KLAGE PÅ VEDTAK I PLANUTVALET.

RORBUER/KAI/BRYGGJER   DRØNEN

Saksnr :
Utval:
Møtedato.

0123/05
Planutval
27.10.2005

0065/06
Planutval
21.06.2006

0094/06
Planutval
14.09.2006

Rådmannen si tilråding:

Det faste utvalet for planutvalet har vurdert klaga frå Rune Herdlevær på vegner av John Drønen og godkjenner i medhald av pbl § 27-1.2  det  framlagde forslag  til reguleringsplan og at dette  kan sendast på høyring og leggjast ut til offentleg ettersyn.  
Saksdok :

1. Brev med melding om vedtak sendt til   Rune Herdlevær den 07.07.06.

2. Kart over det aktuelle området på Drøna. 

3. Klage frå Rune Herdlevær på vedtaket i planutvalet 21.06.06.

Bakgrunn:

Planutvalet hadde saka til handsaming den 21.06.06  i 1.gangs handsaming før utlegging til offentleg ettersyn. Planutvalet kravde at omgrepet rorbuer skulle takast ut før utlegging og melding om vedtaket vart sendt søkjar.   
Vurdering:

Søkjar klagde på vedtaket i brev motteke i kommunen den 20.07.06. Søkjarane bed om at forslag til reguleringsplan vert lagt ut til offentleg ettersyn slik den er omsøkt. Rådmannen viser også til konferanse med søkjar der leiar i planutvalet var tilstades og kan rå til at forslaget vert sendt på høyring.    
SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
06/00502



MAKKHAVN MARITIME BARNEHAGE 

SØKNAD OM DISPENSASJON FRÅ KOMMUNEPLANEN

Saksnr :
Utval:
Møtedato.

0059/06
Planutval
09.05.2006

0095/06
Planutval
14.09.2006

Rådmannen si tilråding:

Det faste utvalet for plansaker gjev i medhald av § 7 i pbl, dispensasjon frå kommuneplanen og godkjenner bygging    av Makkhamn Maritime barnehage i tråd med plankart datert 15.08.06. Godkjenninga er på vilkår av at Statens vegvesen har godkjend den nye tilkomstvegen med kryss og eventuelle busslommer og andre tiltak.

Saksdok :

1. Brev til høyringsparter den 18.08.06 om disp sak frå kommuneplanen.

2. Revidert kart   over barnehagetomten frå arkitektene Brekke, Helgeland, Brekke AS.

3. Svarbrev frå Fylkesmannen dt. 30.08.06 i disp. saka.

4. Svarbrev frå fylkeskomunen, kultur- og idrettsavdelinga den 31.08.06.

5. Brev frå Fiskeridirektoratet region vest den 28.07.06.

6. Brev frå Kystverket vest den 30.08.06.

7. Brev frå Statens vegvesen den 20.06.06.

8. Brev frå Statens vegvesen den 06.07.2006.

Bakgrunn:

Det vart sett i gang reguleringsplanarbeid for barnehage og eit bustadfelt ved Makkhamn tidlegare i år. Grunna funn av automatisk freda kulturminne ved tomta til barnehagen, fekk planarbeidet ein stogg, noko som er uheldig ettersom ein ønskjer å starte byggearbeidet snarast råd hausten 2006.   
Vurdering:

Då funnet av automatisk freda kulturminne vart gjort av arkeologane hjå fylkeskommunen, varsla dei  trong ny frist til 03.09.06 før uttale til planforslaget kunne gjevast. Saka vart då drøfta med sakshandsamar hos fylkeskommunen,  arkitektene og tiltakshavar   Trygge Barnehager, og ein kom fram til at raskaste veg til målet kunne vere ein dispensasjonssak frå kommuneplanen. 

Brev vart sendt aktuelle høyringspartar med kort svarfrist. Fiskeridirektoratet, Kystveket og Fylkeskommunen har ingen merknader til ein slik dispensasjonssak.

Fylkesmannen er litt kritisk til ei slik løysing og vil ha det endelege vedtaket til handsaming og klagevurdering dersom kommunen vel å gje dispensasjon.  

Statens vegvesen har stilt ein del krav, mellom anna at det interne vegsystemet og tilkomst til det nye veganlegget med kryss og andre tiltak skal vera etablert før det vert gjeve løyve til oppføring av nye hus, bustader eller barnehage i området. Krava er å rekne som påbod. Endeleg godkjenning frå Statens vegvesen ligg enno ikkje føre så det er eit vilkår at det er på plass før vedtak kan gjerast med eigengodkjenning. 

SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
06/00795



GNR. 32 BNR. 0101 NY REGULERINGSENDRING SKÅR/FATANESET

MINDRE VESENTLEG PLANENDRNG.

Saksnr :
Utval:
Møtedato.

0096/06
Planutval
14.09.2006

Rådmannen si tilråding:

Det faste utvalet for plansaker godkjenner i medhald av pbl § 28-1.2, ei mindre vesentleg planendring som gjeld §3 byggeområde, pkt   3.1.4 i planføresegnene der det vert høve til å byggja hytter med takvinkel inntil 34 grader.

Saksdok :

1. Søknad dt 05.06.06 om planendring frå ark Vaardal-Lunde AS.

2. Plankart over området.

3. Kopi av brev dt 10.07.06 til naboar om endringsframlegget.

4. Kvitteringer for motteke nabovarsling.

5. Justerte føresegner i tråd med endringsforslaget dt 10.07.06.   
Bakgrunn:

  
Vurdering:

Arkitekt Vaardal –Lunde AS har søkt om endring av reguleringsføresegnene pkt 3.1.4 for å kunne ha større variasjon og betre utnytting av hems over hovudetasje i hyttene. Rådmannen ser ingen problemer med å endre maks tillete takvinkel frå 27 gr til 34 gr. Og kan rå planutvalet til å godkjenna søknaden.  
SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
04/00574



GNR. 6, BNR. 3, VEIVÅG. REGULERINGSPLAN FOR BUSTADER OG NAUST/

FRITIDSBUSTADER I NÆRING. KLAGE PÅ VEDTAK.

Saksnr :
Utval:
Møtedato.

0009/06
Planutval
24.01.2006

0012/06
Kommunestyret
31.01.2006

0097/06
Planutval
14.09.2006

Rådmannen si tilråding:

Planutvalet har vurdert klagene frå Olga Marie Lervåg, Øystein Kartveit og Bodil Rabben Majala på kommunestyret sitt vedtak med godkjenning av reguleringsplanen for gnr 6, bnr 3 Veivåg.

· Klaga til Olga M Lervåg vert ikkje teke til følgje. 

· Klaga frå Øystein Kartveit vert teke til følgje slik at plankartet vert justert i tråd med hans krav om ein mindre flytting av ei flytebryggje til grensen mellom   han og Ola Olsen. 

· Klaga frå Bodil R Majala vert ikkje teke til følgje. Planutvalet stadfester med det at bustadtomten foran og på nedsida av Ola Olsen/Anne Lise Grønås si eigedom skal ut or planen. 

Klagasaka vert med dette oversendt Fylkesmannen for endeleg avgjerd. 

Saksdok :

1. E-post frå Ola Olsen og Anne Lise Grønås den 30.01.2006.

2. Klage frå Bodil R Majala den 14.02.06 på vedtaket i kommunestyret.

3. Klage frå Olga M Lervåg den 15.02.2006 på vedtaket.

4. Klage frå Øystein Kartveit den 22.02.06 på vedtaket.

5. Brev frå Bodil Rabben Majala den 06.03.06.

6. E-post frå Bodil Majala til Ola Olsen den  27.02.06.   
7. E-post frå Ingrid Majala til Bodil Majala den 17.02.06.

8. Plankart dt 09.02.06. 

Bakgrunn:

Reguleringssaka var til endeleg handsaming i kommunestyret 31.01.2006 og planen vart då vedteke og kunngjort i dagspressa 23.02.06  med klagefrist 17.03.06.   I ein e-post 30.01.06 til ordførar frå Anne Lise Grønås/Ola Olsen ba dei om at bustadtomten på nedsida av deira tomt vart fjerna frå reguleringsplanen.  Kommunestyret vedtok deretter å ta ut denne tomta frå planen. Det kom inn klager på vedtaket i kommunestyret. 

Vurdering:

1. Bodil Rabben Majala klaga på vedtaket i brev motteke 14.02.06 idet ho meiner det er gjort sakshandsamingsfeil idet kommunestyret tek omsyn til innspel frå Olsen/Grønås som kom inn natta før kommunestyret skulle handsame saka.   Dette kan ho ikkje akseptere. Dette burde vore avvist seier ho.

2. Majala protesterer også på argumenta frå Olsen/Grønås om at hennar tomt og bustad vil verta til betydeleg sjenanse og redusere kvaliteten ved deira eigedom. Majala meiner også hennar tomt/bygg ikkje vil ta utsikt frå Olsen/Grønås om det vert bygd. 

3. Ho seier vidare at konsekvensen av vedtaket om det vert ståande, er at heile planen må endrast av di dei er fleire søsken som skal dele eigedomen med ein part kvar og ein tomt kvar. Dersom denne omstridte tomta ikje kan byggast på, må planen endrast totalt. 

Kommunestyret valte å endre planen på dette punktet ved å ta ut den omstridte tomta foran og på nedsida av eigedomen til Olsen/Grønås. Rådmannen velgjer å følgje kommunestyret her.

Bodil Rabben Majala sendte nytt brev motteke 06.03.06 og viser til møte med plankonsulenten, sakshandsamar i kommunen,  ordførar og varaordfører den 14.02.06. I brevet drøfter ho moglege plasseringer av bustadhus på den omstridte tomta. Ho konkluderer med at ho opprettholder klaga på vedtaket.

Olga Marie Lervåg klager på plasseringa av miljøstasjonen som ho meiner er plassert 10 meter frå hennar soveværelse. Korrekt avstand vert truleg 15-20 meter. Plassen er vurdert nøye og i samråd med Sunnhordland Miljøverk (SIM) idet avstanden fra hovudvegen ikkje skal vere for lang, bratt eller vanskjeleg for bosbilen. Og plassen kan gjerne vera sentralt plassert i bustadfeltet med rimeleg avstand for alle. Rådmannen ser ingen grunn til å foreslå endringer her. Klaga vert avvist.

Øystein Kartveit sendte klage på vedtaket motteke den 22.02.06. Han ønskjer at flytebryggja mellom han og Olsen sin eigedom vert teikna/lagt i grensen mellom eigedomane. Den er i dag vist fleire meter inne på hans eigedom. Rådmannen rår til at plasseringa av bryggja vert korrigert som Kartveit ønskjer.

Konklusjon:

Rådmannen rår til at klaga frå Olga Marie Lervåg vert avvist og det sama gjelder  klaga frå Bodil Rabben Majala. Desse klagene får då si slutthandsaming hos Fylkesmannen.

Klaga frå Øystein Kartveit vert teke til følgje og plankartet bør endrast som føreslege. Denne endringa tek kommunestyret endeleg stilling til i eige vedtak. 

SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
04/00398



SØKNAD OM Å PLANLEGGJA OMRÅDE I KVERNAVIK TIL RORBUER/HYTTER

Saksnr :
Utval:
Møtedato.

0037/04
Planutval
17.03.2004

0033/04
Kommunestyret
30.03.2004

0098/06
Planutval
14.09.2006

Rådmannen si tilråding:

Det faste utvalet for plansaker har vurdert ny søknad frå Nils Taranger og Sverre Taranger om løyve til å utarbeidde reguleringsplan for bygging av naust og fritidsbustader i Kvernavika.   Søknaden har også vore grundig vurdert i samband med revisjon av kommuneplanen. Planutvalet finn det ikkje riktig på noverande tidspunkt å gje løyve til å planleggja for utbygging med fritidshus og naust på gnr 34, bnr 12 og 13. 

Saksdok :

1. Søknad om disp frå strandlova datert 17.08.2006 frå Nils og Sverre Taranger.

2. Uttale til oppstart planarbeid frå Fylkesmannen den 07.10.2004.   
3. Høyringsuttale frå Fylkesmannen til revisjon av kommuneplanen, dt. 13.06.06.

4. Møtereferat frå møte med Fylkesmannen den 19.juni 2006 i Bergen. 

Bakgrunn:

Nils Taranger søkte allereie i februar 2004 om løyve til å planleggja for utbygging av rorbuer, hytter og naust i det aktuelle området ved Kvernavika på Hundvåkøy. Saka vart lagt fram for kommunestyret 30.03.04 som godkjende ooppstart planarbeid med desse føremåla. Då Fylkesmannen fekk oppstartvarselet var han negativ og vurderte å fremja motsegn om ein gjekk vidare med planane.   
Vurdering:

I samband med revisjon av kommuneplanen si arealdel la kommunen fram forslag til endring i føremålet for denne eigedomen i Kvernavika, men no fremja Fylkesmannen  motsegn til framlegget.   I møtet med Fylkesmannen den 19.juni 2006 vart kommunen pålagd å ta bort denne endringa i denne revisjonen. Motsegna mot planen vart difor trekt av Fylkesmannen. Rådmannen finn det difor riktig å rå planutvalet til å avslå søknaden på dette tidspunkt, men at søkjar ved neste rullering eller revisjon av kommuneplanen kan ta saka opp ny vurdering.

SAKSFRAMLEGG.

Sakshandsamar: 
Aud Margunn Vinnes
Arkiv: EIG gb 43/0010 

Arkivsaksnr.:
06/00865



GNR. 43 BNR. 10 OG 62 SØKNAD OM KONSESJON VED OVERTAKING AV FAST 

EIGEDOM.

Saksnr :
Utval:
Møtedato.

0099/06
Planutval
14.09.2006

Rådmannen si tilråding:

Planutvalet har vurdert konsesjonssøknaden og saksutgreiinga og gjev konsesjon til Ingolv Skumsnes for overtaking av eigedomane Gnr. 43, bnr. 10 og 62 på Storebø som omsøkt.

Vedtaket er gjort med heimel i konsesjonslova §§ 1,2 og 8 og rundskriv M–5/2003.    
Saksdok :

Søknad om konsesjon, dat. 08.08.06

Kart over eigedomane

Kjøpekontrakt, dat. 05.08.2006  
Bakgrunn:

Søknaden gjeld konsesjon for kjøp av gnr. 43, bnr. 10 og 62 på Storebø som består av to bruk. Innmarka til bnr. 62   vart frådelt med våningshus og seld for nokre år sidan. Bnr. 10 har våningshus, løe og uthus. 

Innmarka er på ca 11 da og består av noko fulldyrka/overflatedyrka og noko lauvskog. 

Utmarksarealet er på ca 182 da og består blant anna av to teigar i Loddo.

Det har ikkje vore sjølvstendig drift på bruket på mange år, men konsesjonssøkjar har hausta innmarka ved slått.

Eigarane er busett i Molde og ynskjer no å selja heile bruket.

Søkjar er bonde og paktar eit bruk på Hufthammer, pluss at han leiger ein del bruk som han hauster på Storebø.    

Søkjar ynskjer å busetta seg på eigedomen og driva denne i tillegg til bruket han paktar.

I kommuneplanen ligg desse bruka i sin heilhet innafor LNF-område utan bestemmelser om bygging.

Kjøpesumen er sett til kr. 2.000.000.

Vurdering:

  
Rådmannen har vurdert saka etter konsesjonsloven §§ 2 og 8, jfr føremålet i konsesjonsloven § 1, og rundskriv M-5/2003.

Konsesjonsloven § 1 har som føremål å regulere og kontrollere omsetjinga av fast eigedom for å oppnå eit effektivt vern om produksjonsareala i landbruket og slike eigar- og brukstilhøve som er mest gagnlege for samfunnet, mellom anna for å tilgodesjå landbruksnæringa, ei samfunnsmessig forsvarleg prisutvikling når det gjeld fast eigedom, og omsynet til busetjinga.

Etter konsesjonsloven § 8 skal det ved avgjerda særskilt takast omsyn til føremålet med jordloven, og til om søkjaren kan sjåast på som skikka til å drive eigedomen og om han vil busetje seg fast på eigedomen for sjølv å drive denne.

Føremålet med jordloven er å leggje høva slik til rette at jordviddene i landet med skog og fjell og alt som høyrer til (arealressursane), kan verte brukt på den måten som er mest gagnleg for samfunnet og dei som har yrket sitt i landbruket. Arealressursane bør disponerast på ein slik måte som gir ein tenleg, variert bruksstruktur ut frå samfunnsutviklinga i området og med hovudvekt på omsynet til busetjing, arbeid og driftsmessig gode løysingar.

Rådmannen har vurdert søknaden og er positiv til at heile dette bruket vert seld under eitt og at søkjar buset seg på eigedomen og skal driva denne.

Rådmannen synes at prisen på 2.000.000 er høgste laget for ein slik eigedom, men tek ein atterhald om verdien av å bu i sentrum av Storebø kan denne likevel aksepterast.

Rådmannen rår til at planutvalet gjev konsesjon til Ingolv Skumsnes som omsøkt.

SAKSFRAMLEGG.

Sakshandsamar: 
Aud Jorunn Klepsvik
Arkiv: M30  

Arkivsaksnr.:
06/01036



GNR. 63, BNR. 6, BLÆNES. AVLØPSPLAN

Saksnr :
Utval:
Møtedato.

0100/06
Planutval
14.09.2006

Rådmannen si tilråding:

Det faste utval for plansaker vedtek at den innsendte avløpsplanen frå Plan Consult AS vedkommande utslepp frå regulert området for 12 hytter og 41 naust på gnr. 63, bnr.6, Blænes blir sendt ut på høyring og offentleg gjennomsyn i samsvar med § 3 i forskrift om sakshandsaming etter forureningslova. 

Offentleg kunngjering av Planutvalet sitt vedtak i to aviser som er alminneleg lest på staden skal gjerast og kostas av tiltakshavar.

  
Saksdok :

1. Søknad om utsleppsløyve, dat. Og motteke 04.09.06

2. Situasjonsplan for leidningstrasèen, prosj.nr. 5203b, teikn nr. 501, dat. 24.08.06

3. Oversiktskart prosj.nr. 5203b, teikn.nr. 502, dat. 31.08.06

4. Utsnitt av kystsoneplanen

5. Utsnitt av hovudplan for avløp

Bakgrunn:

På vegne av Torleiv Blænes søkjar Plan Consult AS om utsleppsløyve for hytter og naust i område regulert til føremålet på del av gnr. 63, bnr. 6, Blænes. Utsleppet er prosjektert for 12 hytter og 41 naust tilsvarande 114 PE. 

Kommunestyret har mynde til å gje løyve til utslepp for opptil 1000 personekvivalentar (PE). Før kommunestyret fattar vedtak skal søknaden sendast til høyring hos berørte instansar og leggjast ut til offentleg ettersyn i samsvar med forskrift om sakshandsaming etter forureningslova. 

Sakshandsaminga fylgjer om lag same gong som ei reguleringsplan. Etter offentleg høyring vil administrasjonen gå igjennom dei innkomne merknadene og laga ei innstilling til Planutvalet.  Planutvalet vedtek så ei innstilling til endeleg vedtak i Kommunestyret.  Kommunestyret sitt vedtak kan påklagast til Fylkesmannen.     
  
Vurdering:

Det er søkt om utsleppsløyve frå 12 hytter og 41 naust tilsvarande 114 PE.

Søkjar opplyser i søknaden at avløpet er planlagt ført gjennom sjølvfallsleidning og pumpeleidning til slamavskiljarar, utsleppskum og utsleppsleidning til utslepp på 30 m djupn i Selbjørnsfjorden/Langenuen ved Austre Kalsund.

Utsleppspunktet ligg i kvit sone i lokal forskrift. Dvs. at me i utgangspunktet reknar dette for å vere ein god resipient. 

Det kan vere aktuelt å stille krav til utsleppsløyvet,  t.d.: 

· Resipientgranskingar

· Prøvetaking,rapportering

· Drift og vedlikehald av anlegget

· Tømefrekvens

Dette vil administrasjonen utgreie når merknader frå høyringsrunden ligg føre.

Rådmannen rår til at den innsendte avløpsplanen frå Plan Consult AS blir sendt ut til høyring og offentleg gjennomsyn i samsvar med § 3 i forskrift om sakshandsaming etter forureningslova.   
SAKSFRAMLEGG.

Sakshandsamar: 
Aud Jorunn Klepsvik
Arkiv: EIG gb 34/0006 

Arkivsaksnr.:
06/00069



GNR. 34 BNR. 6, TARANGER. KLAGE PÅ DELEGERT VEDTAK SAK PLA 0321/06

Saksnr :
Utval:
Møtedato.

0101/06
Planutval
14.09.2006

Rådmannen si tilråding:

”Det faste utval for plansaker har vurdert klaga framsatt av grunneigar, men finn å måtte avvise klaga og    grunngjev dette med at private rettar ikkje kan heimlast som avslag i ei byggjesak”. 

Saksdok :

1. Klage på delegert vedtak sak PLA 0321/06, dat. 14.07.06  
Bakgrunn:

Tiltakshavar fekk i delegert vedtak PLA 0321/06 godkjent riving/fjerning av ei gamalt naust som stod til nedfalls og løyve til å føra oppatt eit nytt naust på same staden.

Grunneigar hadde merknader til nabovarselet som dei mottok   i samband med tiltaket.  I brev til grunneigar vart dei gjort kjend med at privatrettslege forhold i utgongspuntet ikkje gav grunnlag for å avvise ei byggjesak.

Vedtaket vart sendt grunneigar som påklaga vedtaka.  

Vurdering:

Ordføraren fekk saka på sitt kontor i form av mail frå grunneigar.  Denne er svara på av leiaren for servicekontoret.  
Saka er at Sverre M. Taranger meiner han har hevd på ein tomt der naustet er planlagt oppført.  Om denne hevda står ved lag er ei privat sak som kommunen ikkje legg seg bort i.

Det har frå tidlegare tider stått eit naust der som hans bruk har eigd.

Private rettar kan ikkje heimlast som avslag i ei byggjesak. Ei byggjesak har ikkje betydning for rettsforholdet mellom private.

Tiltaket er i samsvar med arealdelen av kommuneplanen.

Administrasjonen tilrår ovanfor Det faste utval for plansaker om at klaga må avvisast.

